
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৭২

ধম্মপদ



সপ্তদশ সর্গ—ক্রোধ বর্গ।




 


ছাড় ক্রোধ হে মানব! ছাড় অভিমান,

অতিক্রম কর ভবে সকল বন্ধন;

নাম আর রূপে যেই অনাসক্ত রয়[১]

অকিঞ্চন সেজনের দুঃখ নাহি হয়॥১॥২২১॥

সংসারে সঞ্জাত ক্রোধে বলে যেইজন

ধারমান রথ প্রায় করয়ে ধারণ—

প্রকৃত সারথি বলি’ তার সমাদর

রশ্মিধারী মাত্র হয় সারথি অপর॥২॥[২]

ক্রোধকে করিবে জয় অক্রোধের বলে,

অসাধুকে কর জয় সাধুূতার ফলে,





	↑ এখানে নাম ও রূপ এই দুইশব্দ দ্বারা সমগ্র বাহ্যজগৎ বা অভিব্যক্ত জগৎকে বুঝাইতেছে। অকিঞ্চন ও অনাসক্ত একই অর্থবোধক।

	↑ রম্মি— লাগাম। অন্য লোকে শুধু রশ্মিই ধারণ করে, কিন্তু তিনিই প্রকৃত চালক বা সারথি।

